
HAMSHIRALIK ISHI BIOETIKASI VA DEONTOLOGIYASI 

 

Raxmonova Xakimaxon 

Marg'ilon Abu Ali ibn Sino nomidagi 

Jamoat salomatligi tibbiyot texnikumio'qituvchisi 

 

Annotatsiya:Ushbu maqolada hamshiralik ishi bioetikasi va deontologiyasi  taxlil 

qilingan. 

Kalit so'zlar:Ilmiy asos, jelatina, epidemiya, ijtimoiy, psixologik, model. 

 

Bioetika zamonaviy tibbiyotning muammoli masalalarini bur qancha yo'nalishda 

oʼrganadi. Bioetika zamonaviy ilmiy tekshirishlarning fanlararo bogʼlangan sohasidir. 

Bioetika yoʼnalishlariga insonparvarlik, inson shaxsini fazilatlarini hurmat qilish, shaxsni 

axloq va odobini hurmat qilish, ezgulik va yaxshilik xususiyati, haqgoʼylik kiradi. 

Hozirgi zamon biotibbiyot etikasi negizida bemor va tibbiy xodimlar oʼzaro 

munosabatlarining bir qancha modellari aniqlangan. 

Hamshiralik etikasi «etika» so'zi yunoncha aethos – degan so'zdan olingan bo'lib, u 

yurish – turish, odob axloq degan ma'noni anglatadi. 

Аxloq deganda kishilarning bir biriga munosabati, e'tiqodi, tarbiyasi, xulq atvor 

normalari yig'indisi tushuniladi. 

Tibbiyot hamshirasi o'zining yurish turishi bilan vrach nufuz e'tiborini mustahkamlab 

bormog'i lozim. Hamshira vrach qabulida ishtirok etar ekan, vrachning bemor bilan nimalar 

haqida gaplashayotganini eshitib turadi va bemorni parvarishlayotgan vaqti unda vrachning 

so'ziga, buyurilgan davoning naf berishiga ishonch tug'diradi, sog'ayishiga umid uyg'otadi. 

Davlatimiz tibbiyot hodimlariga fuqorolarning sihat salomatligi va hayoti haqidagi 

g'amxo'rlik qilishni topshirgan ekan, tibbiyot hodimlari halol, yuksak ma'suliyat hissi bilan 

qarashlari va burchlarini bajarishlari lozim. 

Hamshira deontologiyasi bu hamshira etikasining bir qismi bo'lib, u hamshiraning 

patsient va jamiyat oldidagi kasbiy burchidir. 

Tibbiy hamshira mutaxassis sifatida oʼtkir ko'zli, faxm-farosatli kuzatuvchi boʼlmogʼi 

lozim. U bemordagi barcha mayda-chuyda, ruxiy va jismoniy o'zgarish holatlarini bilish va 

baholashi lozim. U oʼz oʼzini har tomonlama idora qila olishi, xis-tuygʼularini boshqara bilish 

kerak. 

Tibbiy hamshiraning oʼzini tutish madaniyati 2 turga boʼlinadi. 

1. Ichki madaniyat: Bunga mehnatga, tartib intizomga, atrofdagi turli vositalarga 

boʼlgan munosabati, axloqi, doʼstona, gʼamxoʼrlik darajasi va birdamlik tuygʼulari kiradi. 

2. Tashqi madaniyat: hamshiraning tashqi qiyofasi, kiyinishi,oʼzini tutishi, muomalasi, 

soʼzlash madaniyati va patsientda qoldirgan ilk ijobiy taʼsuroti kiradi. 

Hamshiralik etika va deontologiyasini Florens Naytingeyl tasvirlagan quyidagi asosiy 

prinsiplari mavjud: 

1. Insoniylik, mexr-oqibatlik, g'amxo'rlik, muruvvatlilik, muhabbat, sofko'ngillik. 

2. Qaygʼuga sherik boʼlish. 

3. Rahmdil. 

4. Beʼminnat. 

5. Ishchanlik, mexnatsevarlik. 

6. Eʼtiborlik. 

«Bioetika» yoki hayot etikasi tushunchasini 1969 - yilda V.R.Potter tomonidan 

kiritilgan. Bioetikaning oʼrganishi predmeti – insonlar oʼrtasidagi munosabatlar 

tushunchasini ifodalaydi. Tibbiyot va etika oʼrtasida ming yillardan beri aloqa mavjuddir. 

Tibbiyot etikasiga barcha tibbiyot hodimlari rioya qilishlari lozim. Etika kategoriyalari 

quyidagilar: Majburiyat, burch, qadriyat, vijdon, baxt, omad. 

Kasbiy sir - yetik nuqtai nazardan birinchidan: bemorga nisbatan hurmat, insoniy 

fazilatlarni ulugʼlash qonuniy huquqlarni himoyalash; ikkinchidan: hayot faoliyati davomida 

oʼzlariga zarar yetkazmaslik va bemor tuzalishida muvaffaqiyatlarga erishish bo'lib 

hisoblanadi. Аgar tibbiy hodim kasbiy sirni saqlay olsa bemorning sogʼligiga naf keltirishi 

mumkin. 

Baxtga qarshi kasbiy sirni saqlay bilmaslik tibbiy xodimlar faoliyatida koʼp uchraydi. 

Buning oldini olish maqsadida bilim olish davomida talabalarni axloq-odob meʼyorlari 

bemor bilan oʼzaro munosabat, kasbiy sirni saqlay bilishlikka o'rgatish lozim. Kasbiy sirni 

saklash muammosi etnik muammo bo'libgina qolmay huquqiy muammo hamdir. 

Tibbiyot hodimlarining hatti-xarakatlari va gap –soʼzlarining yoki bemorga qilingan 

boshqa salbiy taʼsirdan kelib chiqadigan xastalikdir. 

Yatrogen kasalliklarni kelib chiqishida sabab boʼladigan 4 ta asosiy omil: 

1. Bemorning anamnezini yigʼish 

2. Bemorning ichki xolatini oʼrganish 

3. Laborator taxliliga baxo berish 

4. Tashxis va kasallik oqibatini aniqlash 

Tibbiyot xamshirasi muloqot chogʼida bemorning oldin kechirgan kasalliklariga xam 

katta axamiyat berishi, ayniqsa xavfli oʼsma, yurak kasalliklari va ruxiy kasalliklari mavjud 

boʼlgan bemorlarga nisbatan nixoyatda extiyotkorlik va muloyimlik bilan muomala qilish 

talab etiladi. 

Ingliz faylasufi Frensis Bekon yengil, ogʼriqsiz oʼlim termini – “Evtanaziya”, grek tilidan 

euthanasia, eu – yaxshi, thanatos – oʼlim terminini kiritdi, yaʼni yaxshi, tinch va yengil, 

ogʼriqlarsiz, azoblanishlarsiz oʼlimni anglatuvchi soʼzni kiritdi. Hozirgi zamonaviy publistik 

tilda ikkita termin ishlatiladi: “Evtanaziya” va “Eytanaziya”. Evtanaziya tushunchasi 

manfaatli oʼlish deb tarjima qilinadi. Oʼz-oʼzidan manfaatli oʼlim va uni amalga oshirilishini 

anglatadi. 

Evtanaziyada hohishga koʼra oʼlim va inson roziligisiz majburiy oʼlim farqlanadi. 

Evtanaziya quyidagi maqsadlarda qoʼllaniladi: 

1. Shaxsning oʼlimini tugatish yoki uni oʼlishini tezlashtirish maqsadida. 

2. Ogʼir kasallikning oxirgi stadiyasida, bosqichida boʼlgan bemorlarni qiynoqlardan 

xalos etish maqsadida ularga bilvosita oʼlim jarayonini tezlashtirish maqsadida ularga 

medikamentlar qoʼllanganda evtanaziyani nazarda tutish mumkin. 

Bugungi kunda evtanaziya xaqida turli qarama-qarshi fikrlar mavjud. Evtanaziya 

tarafdorlari bu soʼzni — «yoqimli, yengil oʼlim» deb baxolasalar, bunga qarshi boʼlgan 

davlatlar tibbiyotdagi Gippokrat qasamyodiga toʼgʼri kelmaydigan qotillik sifatida 

izoxlaydilar. Bundan tashqari evtanaziyani shifokor yoki xamshira oʼtkazishga maʼnan 

tayyormi va xaqlimi? Transplantatsiya maqsadida evtanaziyadan foydalanmaslikka kim 

kafolat bera oladi? Xozirda faqat Gollandiya (Niderland) dunyo buyicha «Evtanaziyani» 

mamlakat miqyosida rasman qonunlashtirgan davlat xisoblanadi. Bu juda qaltis va nozik 

muammo bulib, shifokor deontologiyasi nuqtai nazaridan boshqa davlatlarning tajribasini, 

tibbiyot anʼanalarini bemorlar va ularning qarindosh-urugʼlari, yaqinlari munosabatini, 

psixologiyasini, jamoatchilik fikrini oʼrganishni taqozo etadi. 

Hamshiraning oʼlim bilan kurashayotganlar oldida boʼshashishga, oʼzini yoʼqotib 

qoʼyishiga, qaygʼuga berilishga haqqi yoʼq. U xar daqiqada kimgadir kerak boʼlishi, yoki 

bundan qoʼrqinchiliroq holat roʼy berishi mumkinligini hamisha his qilishi lozim. 

